
6.1.3
Eitem ar yr agenda

	Cofnodion Cymeradwy’r Pwyllgor Archwilio a Risg 	

	Dyddiad ac Amser y Cyfarfod			
	Dydd Iau 13 Chwefror 2025 am 10:30 am

	Lleoliad
	Ar-lein drwy Microsoft Teams



	Aelodau yn Bresennol
	Patsy Roseblade
	Aelod Annibynnol(Cadeirydd)

	
	Kath Palmer
	Is-gadeirydd y Bwrdd Iechyd /Aelod Annibynnol

	
	Ian Wells
	Aelod Annibynnol

	
	Dilys Jouvenat 
	Aelod Annibynnol

	
	Helen Lentle
	Aelod Annibynnol

	Yn Bresennol
	Sally May
	Cyfarwyddwr Gweithredol Cyllid a Chaffael

	
	Gethin Hughes 
	Prif Swyddog Gweithredu (ar gyfer rhan o’r cyfarfod)

	
	Sallie Davies
	Dirprwy Gyfarwyddwr Meddygol

	
	Paul Dalton
	PCGC	-	Archwilio Mewnol a Sicrwydd		

	
	Emma Samways
	PCGC	-	Archwilio Mewnol a Sicrwydd		

	
	Murray Guard
	PCGC	–	Archwilio	 Mewnol a Sicrwydd (ar gyfer rhan o’r cyfarfod)	

	
	Nathan Couch
	Archwilio Cymru

	
	Mark Jones
	Archwilio Cymru

	
	Owen  James
	Pennaeth Cyllid Corfforaethol

	
	Alison Williams
	Arbenigwr Atal Twyll Lleol

	
	Elizabeth Beadle
	Cyfarwyddwr Cynorthwyol Trawsnewid a Chynllunio Strategol a Gweithredol (ar gyfer rhan o’r cyfarfod)

	
	Gareth Watts
	Cyfarwyddwr	Llywodraethu	Corfforaethol  / Ysgrifennydd y Bwrdd

	
	Kathrine Davies
	Llywodraethu	Corfforaethol /Ysgrifenyddiaeth Cyfarfodydd

	
	Claire Brown
	Pennaeth Sicrhau Ansawdd a Chydymffurfiaeth



	Eitem ar yr  Agenda
	Busnes y Cyfarfod

	 1:	MATERION RHAGARWEINIOL	

	
1.1
	
Croeso a chyflwyniadau

	
	Croesawodd P. Roseblade bawb i’r cyfarfod, yn arbennig y rhai a oedd yn ymuno am y tro cyntaf, y rhai a oedd yn arsylwi, a’r cydweithwyr oedd yn ymuno ar gyfer eitemau penodol ar yr agenda. Nodwyd hefyd drefn yn cyfarfod gan ei fod yn cael ei gynnal ar-lein. Nododd yr Aelodau y byddai'r cyfarfod yn cael ei recordio er mwyn cynorthwyo Ysgrifenyddiaeth y Pwyllgor i sicrhau cywirdeb y trafodaethau’n ymwneud â chraffu

	a phenderfyniadau a wnaed yn ystod y cyfarfod. Nododd yr aelodau y byddai'r recordiad yn cael ei ddinistrio unwaith y byddai'r cofnodion wedi'u cadarnhau fel rhai cywir. Cadarnhaodd yr aelodau eu bod yn hapus i symud ymlaen.

Dywedodd Cadeirydd y Pwyllgor y byddai, ar ddiwedd y cyfarfod, yn ceisio barn yr Aelodau ynghylch sut yr oedd y cyfarfod wedi mynd.

	1.2
	Ymddiheuriadau am Absenoldeb

	
	Derbyniwyd ymddiheuriadau oddi wrth:

· Matthew Evans – Swyddog Gwrth-dwyll Lleol (Alison Williams yn Dirprwyo)

	1.3
	Datganiadau o Fuddiant

	
	
Ni nodwyd unrhyw ddatganiadau

	2:	BUSNES YR AGENDA GYDSYNIO

	2.1
	Atgoffodd y Cadeirydd yr Aelodau fod yr agenda wedi'i hail-fformatio i gynnwys eitemau’r agenda gydsynio ar ddiwedd yr agenda. Gofynnodd a oedd unrhyw eitemau o'r agenda gydsynio (Eitem 8) yr oedd Aelodau'r Pwyllgor yn dymuno’u cyflwyno i'r brif agenda i'w trafod. Nid oedd unrhyw eitemau.

	3.	PRIF AGENDA

	3.1
	LLYWODRAETHU

	3.1
	Cofnod Gweithredu'r Pwyllgor Archwilio a Risg 
Cyflwynodd  G. Watts y Cofnod Gweithredu a rhoddodd ddiweddariad ar y canlynol:

· Deintyddiaeth Bediatrig – darparwyd diweddariad pellach yn y naratif a hefyd ar y Gofrestr Risg Sefydliadol
· Polisïau Corfforaethol – roedd y tîm yn gweithio ar brosiect i wella amseroldeb adolygiadau a diweddariadau polisi ar y cyd â’r tîm Office 365 a chynigiodd y dylid cau'r cam gweithredu a chynnal cyfarfod cyswllt i roi diweddariad ym mis Mehefin 2025.
· Argymhellion yr Olrheiniwr Archwilio – roedd argymhellion Aelodau'r Pwyllgor mewn perthynas â gwella'r Olrheiniwr yn cael eu hymgorffori wrth i bethau ddatblygu.
· Tâl Meddygol – roedd dyddiadau gweithredu’n cael eu hystyried a thrafodaethau’n cael eu cynnal gyda’r tîm Pobl a dywedwyd y gallai’r Pwyllgor fod yn dawel eu meddwl fod y camau gweithredu’n symud yn eu blaen.
· Adroddiad Gwrth-dwyll Lleol – roedd yr achos gofal sylfaenol hirhoedlog wedi’i ychwanegu at y Blaengynllun Gwaith ar gyfer cyfarfod nesaf y Pwyllgor.
Cyfeiriodd y Cadeirydd at y risg cysylltiedig â Deintyddiaeth Bediatrig a gofynnodd onid oedd yn rhy gynnar i gau’r risg heb sicrhau bod y cynllun yn cael ei roi ar waith yn unol â’r amserlen. Dywedodd G. Watts nad oeddent yn cynnig cau'r risg ei hun ond yn hytrach y cam gweithredu penodol o’r cyfarfod diwethaf ac y byddai’r risg yn aros ar y Gofrestr Risg Sefydliadol.



	









Penderfyniad
	Mewn ymateb, awgrymodd y Cadeirydd, yn hytrach na chau'r cam gweithredu, y dylid ei gadw ar y Cofnod Gweithredu gydag amserlen ar gyfer gweithredu a chwblhau er mwyn rhoi tawelwch meddwl i’r Pwyllgor fod hyn wedi’i wneud. Cydnabu G. Watts bwynt y Cadeirydd a chytunodd y byddai’n rhoi diweddariad o sylwedd yn ddiweddarach yn y flwyddyn er mwyn sicrhau bod y Pwyllgor yn cael y wybodaeth angenrheidiol a sicrwydd bod y cam gweithredu wedi’i gwblhau.

Yr ymdriniaeth hon a ddefnyddir hefyd i roi diweddariadau ar y prosiect polisi.

Bod y Pwyllgor wedi TRAFOD a NODI’R  cofnod  gweithredu 

	Cam Gweithredu
	· Risg Deintyddiaeth Bediatrig i aros ar y Cofnod Gweithredu
· Diweddariad o sylwedd ar y prosiect polisi a deintyddiaeth bediatrig i'w ddarparu’n ddiweddarach yn y flwyddyn er mwyn rhoi sicrwydd i’r Pwyllgor y caewyd y cam gweithredu.

	3.2

Penderfyniad
	Materion yn Codi nad ydynt wedi’u cynnwys yn y Cofnod Gweithredu

Ni chodwyd unrhyw faterion

	4.	CYNNAL EIN  DYFODOL

	4.1
	Adroddiad Gwrth-dwyll Lleol
Cyflwynodd A. Williams yr adroddiad a oedd yn manylu ar y tasgau a'r camau gweithredu yr ymgymerwyd â hwy gyda'r pedwar maes gwaith gwrth-dwyll strategol.

Dywedodd y Cadeirydd ei bod wedi awgrymu yn y cyfarfod diwethaf, pe bai yna unrhyw ddiweddariadau newydd yn yr adroddiad achosion, a ellid eu hamlygu mewn lliw gwahanol er mwyn eu gwneud yn haws i aelodau’r Pwyllgor eu gweld. Dywedodd A. Williams y byddai’n mynd â’r awgrym hwn yn ôl i’r tîm fel cam gweithredu.

Cyfeiriodd I. Wells at yr achos penodol a nodir yn inv/24/02125 a gofynnodd pam nad oedd wedi'i ddatrys yn gynharach gan ei fod i’w weld yn fater dibwys. Esboniodd A. Williams fod yr honiad yn ymwneud ag aelod o staff a chyffuriau rheoledig a bod hynny’n gofyn am wiriadau trylwyr a’r angen i lynu wrth bolisïau a gweithdrefnau.

Mewn ymateb i'r uchod, pwysleisiodd y Cadeirydd ddifrifoldeb materion sy'n ymwneud â chyffuriau rheoledig a'r broses y mae'n rhaid ei dilyn.

	Penderfyniad
	NODI’R adroddiad

Amlygu unrhyw ddiweddariadau newydd yn yr adroddiad Achosion mewn lliw gwahanol er mwyn tynnu sylw’r Pwyllgor atynt.

	4.2
	Adroddiad Colledion a Thaliadau Arbennig 
Cyflwynodd  S. May yr adroddiad a oedd yn rhoi’r  wybodaeth ddiweddaraf i'r Pwyllgor ar y colledion a'r taliadau arbennig a wnaed gan y Bwrdd Iechyd 



	
	ar gyfer y cyfnod o dri mis o 1 Hydref 2024 i 31 Rhagfyr 2024, yn unol â gofynion y Cyfarwyddiadau Ariannol Sefydlog.

Tynnodd  S. May sylw'r Pwyllgor at Adran 3 a oedd yn adrodd ynghylch cynnydd mewn arian parod net wedi’i ddileu, sydd yn adlewyrchu’r ffaith fod y symiau sy’n cael eu talu allan yn uwch na’r symiau y mae arian ar eu cyfer.

Holiodd y Cadeirydd ynghylch y sefyllfa arian parod bresennol a dywedodd er nad yw'r mater penodol a godwyd gan S. May yn ymwneud â swm enfawr, bod unrhyw arian ychwanegol yn gwneud gwahaniaeth ar yr adeg hon o'r flwyddyn. Cynghorodd S. May nad oedd y bwrdd iechyd wedi gofyn am arian parod strategol ar gyfer y flwyddyn hon.

Cadarnhaodd  O. James eu bod yn rhagweld sefyllfa fantoledig o ran arian parod ar ddiwedd y flwyddyn ac y byddent yn rheoli'r sefyllfa arian parod yn ôl yr arfer ac nad oeddent yn rhagweld unrhyw broblemau.

Cyfeiriodd  D. Jouvenat at gwblhau dysgu, a oedd wedi’i ohirio a gofynnodd a oedd hynny oherwydd y Bwrdd Iechyd ynteu Cronfa Risg Cymru 
Cadarnhaodd  S. May mai ar y Bwrdd Iechyd y mae’r cyfrifoldeb i ddynodi’r dysgu, ei  ledaenu a sicrhau y caiff ei gyflawni i fodloni Cronfa Risg Cymru. Ychwanegodd S. May y gall y broses weithiau gymryd amser gan arwain at oedi.

Holiodd I. Wells pam fod y costau esgeulustod meddygol wedi codi o £65m i’r
ffigwr presennol o £113m. Awgrymodd I. Wells hefyd y gallai fod yn ddefnyddiol gweld data ar nifer yr hawliadau. Cynghorodd D. Hurford fod hyn yn rhannol oherwydd bod y problemau gyda’r ôl-groniad wedi’u datrys gyda’r staff wedi clirio’r achosion a chydnabu'r pwynt a wnaed ynghylch y data ar nifer yr hawliadau, a fyddai’n helpu i roi'r costau mewn cyd-destun. Cyfeiriodd O. James y pwyllgor at y graff yn 2.13 a oedd yn mapio nifer yr achosion yn ôl math.

Cadarnhaodd  S. May mai maes i Ansawdd, Diogelwch a Phrofiad roi ystyriaeth iddo yw hyn. Dywedodd D. Hurford y byddai'n hapus i gyflwyno hyn i'r Pwyllgor hwnnw drwy Atgyfeiriad Pwyllgor.

Cadarnhaodd  G. Watts y byddai'r Tîm Llywodraethu’n trefnu atgyfeiriad traws-bwyllgor er mwyn i’r Pwyllgor Ansawdd, Diogelwch a Phrofiad drafod hyn.

	Penderfyniad
	Bod y Pwyllgor yn NODI’R colledion a’r taliadau arbennig a wnaed yn y cyfnod 1 Hydref 2024 – 30 Rhagfyr 2024.

	Cam gweithredu:
	Gweithredu Atgyfeiriad Traws-Bwyllgor ar y cynnydd mewn hawliadau esgeulustod meddygol i'r Pwyllgor Ansawdd, Diogelwch a Phrofiad graffu arno.

	4.2
	Adroddiad ar Gaffael a’r Cynllun Dirprwyo 
Cyflwynwyd yr  adroddiad gan S. May ac amlygodd y sefyllfa o ran materion caffael ar gyfer y cyfnod 1 Rhagfyr 2024 – 31 Ionawr 2025.

Tynnodd  S. May sylw at y materion allweddol canlynol:  

· Gweithredoedd Tendr Sengl – roedd y manylion i’w gweld yn adran 2.1 yn cynnwys contractau cynnal a chadw, rhentu sganiwr patholeg digidol, gwasanaeth orthodonteg arbenigol ac allanoli gwasanaethau cysylltiedig â chataractau.



	
	
· Roedd y gorchmynion ôl-weithredol yn ymwneud yn bennaf â staff asiantaeth ac yn enwedig staffio cyfleusterau, nwyon diwydiannol a gwasanaethau hylendid.
· Mae CTM yn parhau i fod â nifer uwch o anfonebau nad ydynt eto wedi’u talu oherwydd y polisi Dim Gorchymyn Prynu, Dim Taliad o'i gymharu â chyfartaledd holl Fyrddau Iechyd Cymru. Fodd bynnag, yn ystod y ddau fis diwethaf mae CTM wedi gweld gwelliant o 15% a hynny’n dilyn trafodaeth gyda chydweithwyr Caffael ac ymdrechion i ganolbwyntio ar anfonebau CTM oedd wedi’u dal yn ôl yn ystod misoedd Rhagfyr ac Ionawr.
· Arhosodd y gyfradd prynu i dalu o fewn y targed.

	Penderfyniad
	Bod y Pwyllgor yn; 

CYMERADWYO’R FCPs wedi'u diweddaru
· NODI’R sefyllfa mewn perthynas â materion caffael ar gyfer y cyfnod 01.12.2024 i 31.01.2025;
· NODI’R diweddariad ar Prynu i Dalu a chyflawniad targed PSPP hyd at Mis 9 2024/25;

	5.	GWELLA GOFAL

	5.1
	Y Gofrestr Risg Sefydliadol
Cyflwynodd  G. Watts yr adroddiad a thynnodd sylw’r Aelodau at y diweddariadau pwysicaf .

Amlygodd  G. Watts y materion allweddol canlynol:

· Dwy risg gyda sgoriau is – y sefyllfa adennill costau diwedd y flwyddyn a recriwtio meddygol a deintyddol. Roedd y sefyllfa o ran mantoli’r gyllideb wedi gwella oherwydd cefnogaeth ariannol ychwanegol gan Lywodraeth Cymru. O ran recriwtio meddygol a deintyddol, trafodwyd hyn yn fanwl yn y Pwyllgor Cyflawni Gweithredol gyda cham gweithredu wedi deillio o hynny i gydweithwyr ymgymryd â darn o waith ar ddeall y gostyngiad yn y risg.
· Roedd risg yn dod i'r amlwg yn ymwneud â chynaliadwyedd gwasanaethau patholeg yn y dyfodol ac a oes angen cynnwys hyn ar y Gofrestr Risgiau.
Cyfeiriodd y Cadeirydd at y drafodaeth a fu yn y Pwyllgor Cyflawni Gweithredol ynghylch staffio meddygol a deintyddol a chadarnhaodd fod y pryder pennaf yn ymwneud â diffyg staff deintyddol yn y sefydliad ac nad oes cymaint o bryderon o safbwynt staff meddygol gan fod prosesau yn eu lle sy’n sicrhau bod staff meddygol i lenwi ar adegau o brinder.

	Penderfyniad:
	Bod y Pwyllgor yn NODI’R adroddiad

	Cam gweithredu:
	Ni nodwyd unrhyw gamau gweithredu.

	5.2
	Olrheiniwr Argymhellion Archwilio
Cyflwynodd  G. Watts yr adroddiad i'r Pwyllgor. Roedd yr adroddiad yn amlinellu’r cynnydd o ran gweithredu argymhellion a chamau gweithredu’r adroddiad archwilio yn y fformat diwygiedig yn dilyn newid i system awtomataidd gan ddefnyddio'r modiwl arolygu Rheoli ac Olrhain Archwilio (AMaT).



	
	

Mynegodd  K. Palmer ei gwerthfawrogiad am y cynnydd sy’n cael ei wneud ar yr Olrheiniwr Archwilio ond dywedodd bod gormod o fanylion i ddarllen drwyddynt o hyd ac awgrymodd y byddai’n ddefnyddiol cael mwy o naratif ynghylch y camau gweithredu blaenoriaeth uchel nad ydynt wedi cael sylw eto ac yn arbennig y 23 cam gweithredu blaenoriaeth ar gyfer Archwilio Cymru a’r 36 ar gyfer Archwilio Mewnol. Pwysleisiodd K. Palmer yr angen am adrodd ar eithriadau a naratif a fyddai’n helpu’r Pwyllgor i ganolbwyntio ar yr hyn y dylent fod fwyaf pryderus yn ei gylch.

Dywedodd  G. Watts ei fod yn cydnabod y pwyntiau a wnaed a’i fod yn ymwybodol o faint yr adroddiad, fodd bynnag mae’n bwysig taro’r cydbwysedd cywir o ran rhoi digon o ddata a gwybodaeth i’r Pwyllgor. Ychwanegodd G. Watts, o ran y gwaith yr oeddent yn ei wneud ar hyn o bryd, eu bod yn edrych ar yr hyn y gellid ei dynnu o’r Olrheiniwr ac y byddai manteision y gwaith hwn i'w gweld yn ddiweddarach yn y flwyddyn.

Dywedodd y Cadeirydd mai ei dealltwriaeth hi o system AMaT oedd na fyddai'n darparu'r manylder yr oedd K. Palmer yn ei awgrymu, fodd bynnag gellid dangos darn o’r system er mwyn i’r Aelodau gael darlun cliriach. Dywedodd G. Watts eu bod mewn trafodaethau rheolaidd gydag AMaT a bod peth rhwystredigaeth o ran yr hyn y gall ac na all y system ei wneud, a’u bod hefyd yn gweithio gyda Byrddau Iechyd eraill i weld beth y maent am i’r system ei wneud iddynt nhw.

Dywedodd  G. Watts y byddai'n rhoi ystyriaeth lawn i’r sylwadau a'r awgrymiadau a wnaed.

	Penderfyniad
	Bod y Pwyllgor wedi NODI’R Adroddiad ac yn CYTUNO ar y sicrwydd a ddarparwyd.

	Cam Gweithredu
	I gynnwys yr adborth a dderbyniwyd ar gyfer yr iteriad nesaf o'r Olrheiniwr

	
	ARCHWILIO MEWNOL

	5.3
	Adroddiad Cynnydd Archwilio Mewnol 
Cyflwynodd P. Dalton yr adroddiad cynnydd a oedd yn rhoi’r wybodaeth ddiweddaraf i’r Pwyllgor Archwilio a Risg am waith Archwilio Mewnol.

Dywedodd P. Dalton fod yr adroddiad ar Gyflwr yr Ystadau ar ffurf drafft o hyd ond bod cyfarfod yn cael ei gynnal ar 18 Chwefror gyda chydweithwyr Cyfalaf lle gobeithiwyd y gellid dod i benderfyniad ar yr adolygiad.

Cyfeiriodd  K. Palmer at swmp y gwaith sy'n cael ei wneud  a holodd tybed oedd gan y Tîm Gweithredol unrhyw farn ynghylch yr angen am fwy o gefnogaeth i helpu cydweithwyr Archwilio Mewnol i derfynu eu hadolygiadau a sicrhau cwblhad y Rhaglen Archwilio.
Cydnabu P. Dalton sylwadau K. Palmer a chadarnhaodd eu bod yn derbyn cefnogaeth gan y Tîm Gweithredol ac yn arbennig gan y Tîm Llywodraethu a oedd yn gweithio'n galed i gefnogi'r broses archwilio mewnol.



	
	
Mewn  ymateb, dywedodd S May, o ran yr heriau i argymhellion archwilio mewnol, y gall pobl dros amser golli golwg i ryw raddau ar y rhesymau dros wneud yr argymhellion a’r hyn yr oeddent yn anelu at ei gyflawni.

Ychwanegodd  S. May fod y fformat archwilio mewnol newydd yn symud i ffwrdd o’r drefn lle mai archwilio mewnol sy’n llunio’r argymhellion tuag at drefn lle mai'r swyddog cyfrifol sy’n llunio’r camau rheoli cytunedig yn seiliedig ar y canfyddiadau a’i bod yn bwysig sicrhau bod y camau gweithredu nid yn unig yn rhai y gellir eu cyflawni ond eu bod hefyd yn mynd i’r afael â’r materion a ddynodwyd a bod modd eu rhoi ar waith o fewn y cyfraddau amser cytunedig.

Cytunodd  D. Hurford â'r pwyntiau a wnaed gan S. May ac ychwanegodd fod y broses archwilio mewnol yn aml yn cynnwys cychwyn y broses gyda’r ffocws wedyn yn culhau i  edrych ar feysydd penodol a'i bod yn bwysig bod cyfathrebu da rhwng y Tîm Gweithredol a'r tîm Archwilio Mewnol i helpu i ddatrys problemau a sicrhau bod yr adolygiadau'n canolbwyntio ar y meysydd pwysicaf.

Cyfeiriodd y Cadeirydd at y gohiriadau a pharagraff 2.3.2 a oedd yn cyfeirio at ddau adolygiad y byddai angen eu gohirio a gofynnodd beth oedd y rheswm dros y penderfyniad hwn. Cadarnhaodd P. Dalton fod angen gohirio un oherwydd y cyfraddau amser cysylltiedig a rhoi’r camau gweithredu ar waith a bod y llall yn ymwneud â gofal sylfaenol ac yn gorfod cael ei ohirio oherwydd yr amseru cysylltiedig â hynny.

	Penderfyniad:
	NODI’R adroddiad

	5.3.1
	Adolygiad Archwilio Mewnol - Ysbyty'r Tywysog Siarl – Rheoli partneriaid yn y gadwyn gyflenwi
Cyflwynodd  M. Gard yr adroddiad sydd wedi derbyn sgôr Sicrwydd 'Rhesymol'.

Diolchodd y Cadeirydd i M. Gard am yr adroddiad a gofynnodd a oedd y mater y cyfeiriwyd ato ynghylch yr Uned Gofal Dwys a'r broses datrys contractau yn rhy fanwl i ymwneud ag ef ac a oedd angen trosolwg.
Dywedodd  S. May fod gweithdrefn datrys anghydfodau wedi’i sefydlu, gyda'r swyddog cyfrifol ar gyfer rhaglen adeiladu Ysbyty'r Tywysog Siarl yn cynrychioli'r Bwrdd Iechyd yn y broses hon. Ychwanegodd S. May fod y partïon wedi cyfarfod yr wythnos ddiwethaf ac, yn dilyn trafodaethau, bod y Contractwr wedi cytuno i ddilyn y weithdrefn gytundebol ar gyfer prisio'r newid a bod hyn bellach yn cael ei wneud. Roedd y Bwrdd Iechyd wedi cymryd y cyngor cyfreithiol priodol mewn perthynas â'r weithdrefn gytundebol gywir.

	Penderfyniad:
	Bod y Pwyllgor yn NODI’R adroddiad

	Cam gweithredu:
	Ni nodwyd unrhyw gamau gweithredu.

	5.3.2
	Adolygiad AM – Cynllunio Swyddi Meddygol 
Cyflwynodd P. Dalton yr adroddiad sydd wedi derbyn sgôr Sicrwydd 'Cyfyngedig'.

Tynnodd  D. Hurford sylw at y pwyntiau allweddol canlynol:



	
	· Roedd cynllunio swyddi’n broblem ledled Cymru ac yn rhywbeth a gydnabuwyd gan y Gweinidog Iechyd ar y pryd - y Prif Weinidog erbyn hyn, gyda grŵp targed Llywodraeth Cymru wedi'i sefydlu i edrych ar gynllunio swyddi ar draws yr holl Fyrddau Iechyd.
· Amlygwyd elfennau cadarnhaol yn yr adroddiad o ran tri maes sicrwydd sylweddol a oedd yn gam arwyddocaol ymlaen ond hefyd heriau o ran cwblhau cynlluniau swyddi mewn modd amserol.
· Roedd trafodaethau’n dal ar y gweill gyda’r Pwyllgor Negodi Lleol (PNLl) ynghylch gofynion gweithredu unigol a sefydliadol. Roeddent hefyd wedi cytuno â'r PNLl i gwtogi’r broses cynllunio swyddi o ddeg i bedair wythnos ac os na chodwyd unrhyw faterion o fewn y pedair wythnos, tybir bod y cynllun swyddi wedi'i gymeradwyo
· Roedd heriau o ran cwblhau cynlluniau swyddi ar gyfer cydweithwyr na fu ganddynt erioed gynllun swyddi neu a fu ar yr un cynllun am flynyddoedd lawer a gallai’r trafodaethau fod yn eithaf hirfaith.
· Ystyriwyd bod Cynllunio Swyddi’n flaenoriaeth uchel i'r Weithrediaeth gyda'r tîm Gwasanaethau Pobl yn llunio cynllun yn cynnwys pob agwedd ar gynllunio swyddi a chaiff hwn ei rannu gyda'r Pwyllgor unwaith y bydd wedi’i gwblhau.
Holodd  H. Lentle ynghylch y bwriad i adolygu cynlluniau swyddi yn barhaus fel cam nesaf, fel y crybwyllwyd yn yr adroddiad. Cadarnhaodd D. Hurford fod yn rhaid gwneud hyn yn flynyddol a bod nifer o reolaethau wedi'u rhoi ar waith i sicrhau bod y gwiriadau blynyddol yn digwydd.

Cyfeiriodd y Cadeirydd at y dyddiad gweithredu targed, sef 25 Rhagfyr 2025, a gofynnodd a fydd yna adolygiad dilynol i weld a fydd y cynlluniau swyddi a gwblhawyd ym mis Rhagfyr 2025 hefyd yn cael eu cwblhau ym mis Rhagfyr 2026 ac a fyddai'r cynnydd yn cael ei olrhain drwy'r olrheiniwr archwilio.

Dywedodd  D. Hurford eu bod wedi gosod targed o wyth sesiwn glinigol a dwy sesiwn gweithgareddau proffesiynol ategol fel y safon ofynnol i bawb a'i bod yn bwysig cwblhau’r cynlluniau er mwyn eu galluogi i ddeall y capasiti ym mhob gwasanaeth.
Dywedodd.  S May ei bod yn werth nodi fod amserlen o 35 o Weithredoedd Galluogi Ysgrifennydd y Cabinet yng nghanllawiau cynllunio Llywodraeth Cymru ar gyfer y flwyddyn hon, ac un o'r rhain yw sicrhau gweithrediad effeithiol y polisi cynllunio swyddi sydd â’r nod o sicrhau bod gan dros 90% o feddygon ymgynghorol gynllun swydd cytunedig ar waith drwy gydol yr amser erbyn 30 Medi 2025. Byddai hwn yn darged perfformiad a reolir ar gyfer y Bwrdd Iechyd.

	Penderfyniad:
	Bod y Pwyllgor yn NODI’R adroddiad

	Cam Gweithredu
	Dod â manylion pellach am y gwaith cynllunio swyddi yn ôl i gyfarfod o'r Pwyllgor yn y dyfodol.

	5.3.3
	Adolygiad AM – Trefniadau Dilynol ar gyfer y Cytundeb Lefel Gwasanaeth (CLG)
Cyflwynodd  E .Samways yr adroddiad a oedd wedi derbyn sgôr Sicrwydd 'Rhesymol'.



	
	Dywedodd  E. Samways fod yr archwiliad dilynol wedi dangos cynnydd, gyda thri maes bellach wedi'u cau a dau lle mae angen gweithredu o hyd, yn bennaf yn ymwneud â phennu CLG a'r broses gysylltiedig. Ychwanegodd E. Samways fod ymgysylltiad â'r Grwpiau Gofal wedi bod yn anghyson, a bod hynny'n effeithio ar allu'r tîm i gadw’u cofnodion yn gyfredol.

Dywedodd  E. Samways fod yr adolygiad dilynol, ar y cyfan, wedi darparu sgôr sicrwydd rhesymol ac wedi dangos cynnydd cadarnhaol o'r sgôr sicrwydd cyfyngedig  blaenorol.

	Penderfyniad:
	NODI’R adroddiad.

	Cam gweithredu:
	Ni nodwyd unrhyw gamau gweithredu.

	5.3.4
	Adroddiad AM - Cronfa Integredig Ranbarthol
Cyflwynodd  E .Samways yr adroddiad a oedd wedi derbyn sgôr Sicrwydd 'Rhesymol'.

Cyfeiriodd y Cadeirydd at y cam rheoli cytunedig yn ymwneud â llofnodi a bod â Memorandwm Cyd- ddealltwriaeth Cymru gyfan, a’i fod y tu allan i bwerau BIPCTM, fel Bwrdd Iechyd Unigol a bod angen adlewyrchu yn yr olrheiniwr archwilio mai nod i ymgyrraedd ato oedd hwn ac y dylai’r Bwrdd Iechyd ddangos tystiolaeth o’i weithredoedd i gefnogi cyflawniad y Memorandwm Cyd-ddealltwriaeth.

	Penderfyniad
	NODI’R adroddiad.

	Cam gweithredu:
	Ni nodwyd unrhyw gamau gweithredu.

	5.3.5
	Adolygiad AM - Gweithredu’r Polisi Brechu
Cyflwynodd  E.  Samways yr adroddiad a oedd wedi derbyn sgôr Sicrwydd 'Cyfyngedig'.

Mynegodd  K Palmer syndod ynghylch y ffaith nad oes cynllun gweithredu cyffredinol ar gyfer y polisi brechu ac nad oedd yn ymwybodol o hyn er gwaethaf derbyn diweddariadau rheolaidd ar y niferoedd sy'n cael eu brechu. Ychwanegodd K. Palmer ei bod yn bwysig bod y Bwrdd Iechyd yn penderfynu ymhle y dylai'r mater hwn eistedd, h.y., gyda'r prif Fwrdd, y Pwyllgor Datblygu Strategol neu'r Pwyllgor Cyflawni Gweithredol er mwyn sicrhau gwell goruchwyliaeth a sicrwydd a hefyd oherwydd yr angen am ddull cynhwysfawr o fynd i'r afael â'r heriau.

Mewn ymateb, cydnabu D. Hurford y problemau hanesyddol gyda'r cyllid a dywedodd fod y Cyfarwyddwr Pobl yn arwain ar elfen staff y rhaglen frechu. Ychwanegodd D. Hurford fod y Cyfarwyddwr Iechyd y Cyhoedd yn angerddol iawn ynghylch gwthio’r rhaglen frechu yn ei blaen a bod y Tîm Gweithredol wedi cytuno i gyflwyno cynllun rhagarweiniol o fewn yr ddau fis nesaf yn amlinellu’r gofynion o ran cynllunio ar gyfer y gaeaf nesaf sy’n dechrau'n llawer cynt nag y gwnaeth y llynedd ac unwaith y bydd wedi'i gwblhau bydd yn cael ei rannu trwy sesiwn friffio Aelodau Annibynnol neu o bosibl Sesiwn Datblygu'r Bwrdd ac y bydd hefyd yn cael ei ddwyn yn ôl i'r Pwyllgor hwn.



	
	[bookmark: 8.1.1_Unconfirmed_Minutes_13.02.25_ARAC_]Gofynnodd y Cadeirydd a ddylid adrodd ar hyn drwy'r Dangosfwrdd Perfformiad Integredig yn y Pwyllgor Cyflawni Gweithredol neu'r Pwyllgor Ansawdd a Diogelwch ar yr Agenda Cydsynio ar gyfer ei nodi.

Mewn ymateb  dywedodd G. Watts fod agweddau ar y polisi brechu wedi’u cynnwys yn y Dangosfwrdd Perfformiad cyffredinol a gyflwynir i'r Pwyllgor Cyflawni Gweithredol ac mai hwn fyddai'r Pwyllgor priodol ar gyfer trafod y polisi brechu.

Dywedodd  K. Palmer y codwyd hyn yn y Pwyllgor Ansawdd, Diogelwch a Phrofiad ond y byddai'n ddefnyddiol i'r sefydliad edrych yn ôl ac ailasesu cyn gwneud penderfyniad ynghylch lle y dylai hyn eistedd.

	Penderfyniad
	NODI’R adroddiad.

	Cam gweithredu:
	Ystyried y lle priodol i adrodd ynghylch gweithrediad y polisi brechu

	5.4
	Archwilio Cymru - Diweddariad y Pwyllgor Archwilio a Risg 
Cyflwynodd  M. Jones yr adroddiad

Dywedodd  M. Jones fod Cyfrifon yr Elusen wedi'u hardystio ar 31 Ionawr 2025 gyda barn glir a diamod. Roedd cynllunio ar gyfer adroddiad blynyddol a chyfrifon 2024-25 wedi dechrau a dyddiad cau Llywodraeth Cymru ar gyfer eu cyflwyno yw 30 Mehefin 2025.

Rhoddodd  N. Couch y wybodaeth ddiweddaraf am y gwaith archwilio perfformiad a thynnodd sylw at y pwyntiau allweddol canlynol:

· Roedd adroddiadau asesu strwythuredig ac archwilio blynyddol 2024 wedi'u cynnwys ym mhapurau'r cyfarfod.
· Roedd rhai problemau heb eu rhagweld yn ymwneud â chapasiti yn effeithio ar gynnydd yr adroddiadau ar ofal heb ei drefnu, ond y bwriad yw cyflwyno’r adroddiadau hyn i’r Pwyllgor yn ei gyfarfod ym mis Mai.
· Mae adolygiadau o ofal wedi'i gynllunio a gwasanaethau gofal llygaid ar y gweill, a disgwylir adroddiadau drafft yn ystod yr ychydig fisoedd nesaf.
· Mae'r adolygiad o drawsnewid digidol i fod i ddechrau ym mis Mawrth 2025.

	Penderfyniad:

Cam gweithredu:
	NODI’R adroddiad.

Ni nodwyd unrhyw gamau gweithredu

	5.4.1
	Adroddiad Blynyddol Archwilio Cymru 
Cyflwynodd  N. Couch Adroddiad Blynyddol Archwilio Cymru.
Dywedodd  N. Couch fod yr adroddiad archwilio blynyddol yn grynodeb o'r gwaith archwilio a gwblhawyd gan Archwilydd Cyffredinol y Bwrdd Iechyd dros y 12 mis diwethaf a’i fod yn cynnwys y canfyddiadau o'r set diwethaf o waith archwilio cyfrifon a'r farn a roddwyd ar y cyfrifon. Mae'r adroddiad hefyd yn crynhoi'r gwaith archwilio perfformiad a gwblhawyd yn ystod y flwyddyn. Bydd yr Adroddiad Blynyddol yn cael ei gyflwyno i'r Bwrdd Iechyd i'w nodi.



	
	

	Penderfyniad:
	NODI’R adroddiad

	Cam gweithredu:
	Ni nodwyd unrhyw gamau gweithredu.

	5.4.2
	Adroddiad Archwilio Cymru - Asesiad Strwythuredig 
Cyflwynodd  N. Couch yr adroddiad.

Dywedodd N. Couch  fod yr adroddiad wedi mynd trwy'r broses glirio arferol a thynnodd sylw at y casgliadau allweddol canlynol:

· Mae trefniadau llywodraethu’r bwrdd yn effeithiol ar y cyfan, ond mae cyfleoedd i'w cryfhau ymhellach.
· Llwyddodd y Bwrdd Iechyd i fantoli’r gyllideb yn 2023-24, ond mae canolbwyntio ar wireddu hyn yn 2024-25 yn peri risgiau posibl i gyflawniad amcanion strategol a chynaliadwyedd hirdymor.
· Mae gan y Bwrdd Iechyd Fwrdd sefydlog a chydlynol sydd, yn gyffredinol, yn cynnal ei fusnes yn briodol, yn effeithiol ac yn dryloyw.
· Bydd cyflwyniad strwythur Pwyllgorau newydd yn gynnar yn 2025 yn rhoi cyfle i gryfhau’r trefniadau hyn ymhellach.
· Mae systemau sicrwydd yn effeithiol yn gyffredinol, ond mae cyfleoedd i fynd i'r afael ag argymhellion a chamau gwella sydd heb eu cwblhau.
· Mae gan y Bwrdd Iechyd ddull effeithiol o ddatblygu strategaethau a chynlluniau corfforaethol, ond mae’n wynebu heriau o ran datblygu elfennau allweddol o’i strategaeth hirdymor.
· Mae’r trefniadau cynllunio, rheoli, monitro ac adrodd ariannol yn effeithiol yn gyffredinol, ond mae'r ffocws ar heriau ariannol uniongyrchol yn peri risgiau i gynaliadwyedd ariannol hirdymor.
· Mae argymhellion ar gyfer gwella wedi'u gwneud a'u cytuno gan y rheolwyr gyda chamau gweithredu a dyddiadau gweithredu priodol.

Diolchodd  N. Couch i'r tîm Llywodraethu Corfforaethol am eu cymorth a'u cefnogaeth gyda’r gwaith hwn.

Croesawodd K. Palmer yr adroddiad a dywedodd nad oedd yn credu fod unrhyw beth annisgwyl ynddo. Gwnaeth un sylw cyffredinol ynghylch y cyllid gan gydnabod yr heriau yn y maes hwn, y costau cynyddol a'r anawsterau o ran cyflawni arbedion pellach.

Mynegodd y Cadeirydd ei phryder ynghylch y negeseuon cymysg am ffocws ariannol a sefydlogrwydd ariannol yn yr adroddiad. Cyfeiriodd y Cadeirydd at baragraffau penodol lle'r oedd yr adroddiad i’w weld yn awgrymu blaenoriaethau gwrthgyferbyniol megis canolbwyntio ar fantoli’r cyfrifon yn erbyn cynaliadwyedd ariannol hirdymor a chwestiynodd y cyfeiriadau yn yr adroddiad at amseroldeb cyhoeddi cofnodion y Pwyllgor a pherthnasedd strategaeth ystadau o ran rhwystro materion annisgwyl megis y broblem gyda tho Ysbyty Tywysoges Cymru.

	Cododd y Cadeirydd bryder ychwanegol ynghylch y cyfeiriad yn yr Asesiad Strwythuredig at y ffaith na chafodd yr adroddiad blynyddol a’r cyfrifon eu derbyn tan bum niwrnod cyn y cyfarfod ac nad yw hyn yn cydymffurfio â'r rheolau sefydlog, a nododd fod yr adroddiad yn rhoi darlun du a gwyn iawn heb gydnabod y cyd-destun y tu ôl i'r oedi. Pwysleisiodd y Cadeirydd, er nad oedd y Bwrdd Iechyd wedi bodloni'r dyddiad cau, fod papur wedi'i roi drwy'r prosesau cywir i egluro'r oedi, ac roedd eisiau sicrhau bod yr adroddiad yn adlewyrchu'r gwelliannau a'r cynnydd y mae’r Bwrdd Iechyd wedi’i wneud.

Mewn ymateb  cydnabu N Couch y pryderon a godwyd a dywedodd na chyflwynwyd y dystiolaeth ar gyfer rhai o'r penderfyniadau ariannol yn ystod yr archwiliad a bod geiriad yr adroddiad yn seiliedig ar y wybodaeth a oedd ar gael ar y pryd.

Eglurodd  N. Couch yr argymhelliad cysylltiedig â chofnodion y Pwyllgor gan ddweud i ei fod yn ymwneud â mynediad amserol at gofnodion yn hytrach na chadarnhau cofnodion cyn y cyfarfod nesaf.

Mewn ymateb i'r sylwadau a wnaed am gyllid, dywedodd S. May ei fod yn ofyniad statudol i'r Bwrdd Iechyd fantoli’r gyllideb.

O ran to Ysbyty Tywysoges Cymru a’r strategaeth ystadau, dywedodd N. Couch nad yw’r adroddiad yn dweud y byddai strategaeth ystadau wedi rhwystro’r sefyllfa gyda tho’r Ysbyty ond yn hytrach yn gwneud pwynt ynghylch pwysigrwydd ehangach materion ystadau a bod y geiriad hwn wedi’i dderbyn a’i glirio gan y Bwrdd Iechyd.

Cydnabu  S. May bwysigrwydd bod â strategaeth ystadau ond pwysleisiodd yr angen i hyn gyd-fynd â'r cynllun gwasanaethau acíwt a'r angen hefyd am gynllunio integredig.

Mewn perthynas â'r sylw ynghylch cyhoeddi papurau, pwysleisiodd S. May nad oedd y Bwrdd Iechyd wedi oedi cyflwyniad y cyfrifon blynyddol er gwaethaf heriau staffio sylweddol. Eglurodd fod y cyfrifon wedi'u cyflwyno’n brydlon a bod yr amserlen yn dibynnu ar pryd y cwblheir yr archwiliad ac roedd eisiau sicrhau ei bod yn glir bod y Bwrdd Iechyd yn gweithio’n ddi-baid i gyflawni popeth yn brydlon o dan amgylchiadau heriol.

Mewn  ymateb, eglurodd M. Jones fod y cyfrifon wedi’u derbyn yn brydlon ond bod y broses archwilio’n golygu bod yn rhaid gwneud cais am, a derbyn gwybodaeth ychwanegol sydd weithiau’n achosi oedi. Ychwanegodd M. Jones fod gan y Bwrdd Iechyd hanes da o gyflwyno eu cyfrifon yn brydlon.
Diolchodd  G. Watts i N. Couch am y gwaith ar yr adroddiad ac am y gwaith a wnaed y tu ôl i'r llenni, a oedd yn cynnwys adborth gan y tîm Gweithredol, i derfynu’r adroddiad. Ailadroddodd bwysigrwydd bodloni’r ddyletswydd ariannol i fantoli’r gyllideb a dywedodd fod y pwynt hwn wedi'i bwysleisio yn eu hadborth i Archwilio Cymru, a oedd wedi arwain at rai newidiadau i’r adran am Gyllid yn y drafft gwreiddiol. Sicrhaodd G. Watts yr Aelodau fod y Bwrdd Iechyd yn bodloni’r rheolau sefydlog cysylltiedig â chofnodion Pwyllgorau a bod rheol sefydlog  ddiwygiedig newydd 

	wedi’i derbyn a fyddai’n cael ei chyflwyno i gyfarfod y Bwrdd ym mis Mawrth. Gofynnodd G. Watts i’r Pwyllgor gadarnhau a fyddai'r adroddiad yn mynd yn ei flaen fel y'i cyflwynwyd heddiw neu a fyddai’n ofynnol rhoi cymeradwyaeth derfynol iddo.

Dywedodd  N. Couch y byddai'n hapus i gysylltu â G. Watts i drafod yr adroddiad ymhellach all-lein ond na fyddai'n cynnig newidiadau mawr i'r cynnwys.

	Penderfyniad
	NODI’R adroddiad

	Cam gweithredu:
	Trafod cynnwys yr adroddiad ymhellach all-lein cyn iddo gael ei gyflwyno i'r Bwrdd.

	5.4.3
	Cynllun Amlinellol Archwilio Cymru 2025 
Cyflwynodd  N. Couch yr adroddiad.

	Penderfyniad
	NODI’R adroddiad

	Cam gweithredu:
	Ni nodwyd unrhyw gamau gweithredu.

	6.	YR AGENDA GYDSYNIO

	6.1
	I’W CHYMERADWYO

	6.1.1
	Cafodd Cofnodion heb eu Cadarnhau’r Cyfarfod a gynhaliwyd ar 17 Rhagfyr 2024 EU CYMERADWYO


	6.1.2
	Cafodd Cofnodion heb eu Cadarnhau cyfarfod Preifat y Pwyllgor a gynhaliwyd ar 17 Rhagfyr 2024 eu CYMERADWYO

	6.1.3
	CYMERADWYWYD yr Amserlen Adroddiadau Blynyddol 2025  .

	6.1.4
	CYMERADWYWYD Cylch Busnes Blynyddol 2025 y Pwyllgor

	6.2
	I’W NODI

	6.2.1
	NODWYD Blaengynllun Gwaith y Pwyllgor.

	7.	CAU BUSNESY CYFARFOD

	7.1
	Unrhyw Faterion Brys Eraill
Nid oedd unrhyw faterion brys i'w hadrodd.

	7.2
	Sut Wnaethon Ni yn y cyfarfod hwn
Dywedodd Cadeirydd y Pwyllgor pe bai gan Aelodau'r Pwyllgor unrhyw sylwadau ynghylch sut yr aeth y cyfarfod heddiw, y gallent eu rhannu gyda hi a’r Pennaeth Llywodraethu Corfforaethol y tu allan i'r cyfarfod.

	7.3
	Adroddiad Cryno’r Pwyllgor

	Penderfyniad:
	Dywedodd Cadeirydd y Pwyllgor y byddai hwn yn cael ei ddrafftio y tu allan i'r cyfarfod gan y Tîm Llywodraethu.

	8.	DIWEDD Y  CYFARFOD

